
SCE

YELELA

1. Iphepheli LINEENGABA EZINTATHU, u-A, B kanye NESIGABA-C.
ISIGABA A:  Amatheksthi wokuzitlamela (Ama-eseyi) (50)
ISIGABA B: Amatheksthi amade wokuthintana (30)
ISIGABA C: Amatheksthi amafitjhani wokuthintana (20)

2. Phendula umbuzo OWODWA esigabeni NGASINYE.

3. Tlola ngelimi obuzwe ngalo.

4. Thoma umbuzo NGAMUNYE ekhasini ELITJHA.

5. Kufuze uthome ngokutlola okukodwa kwalokhu: Umebhengqgondo,

umgwalo/amaflowutjhadi/amagama amummongo. Kumele kuvele nanyana
kubonakale NGAPHAMBI kwe-eseyakho.

6. Isikhathi esiphakanyisweko sokuphendula isigaba ngasinye:
ISIGABA A: Pheze imizuzu ema-80

ISIGABA B: Pheze imizuzu ema-40
ISIGABA C: Pheze imizuzu ema-30

7. Nombora iimpendulo zakho njengobana zinonjorwe ephepheni lemibuzo.
8. Ngileyo naleyo pendulo ayinikelwe isihloko sayo.

9. Ungasibali isihloko nawubala amagama owatlolileko.

10. Tlola ngesandla esihle nesibonakalako.

ISIGABA A: AMATHEKSTHI WOKUZITLAMELA (AMA-ESEYI)

UMBUZO 1

Khetha isihloko ESISODWA utlole i-eseyi engaba magama ali-190-240.

Kufuze uthome ngokutlola okukodwa kwalokhu: Umebhengqondo, umgwalo/
amaflowutjhadi/amagama amummongo. Kumele kuvele nanyana kubonakale
NGAPHAMBI kwe-eseyakho.

1.1

1.2

1.3

1.4

1.5

1.6

1.7

llungelo lokukhuphela lifunjethwe

Tlola i-eseyi ezokuba namagama athi, ‘Ngagcina mhlokho ukuthathela
omunye umuntu phasi’.

Itheknoloji seyithuthukise amaphilwethu ngeendlela ezinengi. Tlola i-eseyi
wenabe ngesihlokwesi.

Ukuba khona komuntu lo epilwenami kungisize khulu.
lintjhijilo neengabo elutjheni lanamhlanje zibangwa kungahloniphi.

Kunekolelo ethi ifundo ayikhulelwa. Tlola i-eseyi ngobuhle nobumbi
bokufunda sele umdala.

50/50 sesiyalingana kwanjesi. Vumelana namkha uphikisane nesihlokwesi.

Qalisisa iinthombe ezilandelako ukhethe ESISODWA bese uzitlamela i-eseyi
uyinikele nesihloko.

1.7.1

IMITLOMELO YESIGABA A: 50

ISIGABA B: AMATHEKSTHI AMADE WOKUTHINTANA
UMBUZO 2

Khetha isihloko ESISODWA bese utlola ngaso amagama abe ma-80-100.

2.1 INCWADI YOBUNGANI
Umnganakho owafunda naye uthole umfundasimahla ebubulweni lakwaSasol/
wokuyokufunda eyunivesithi. Mtlolele incwadi umthokozise. [30]
2.2 IKULUMO-PENDULWANO

Umnganakho okhule benageda isikolo noke ujoyine isighema esithengisa
isidakamizwa senyawupe. Uthi ubone kuyindlela elula yokuthola imali. Tlola
ikulumo-pendulwano ephakathi kwakho naye. [30]

2.3 I-ATHIKILI YEPHEPHANDABA
Kunomnganakho okhamba ngesitulo sabaphila nokukhubazeka othumbe
unongorwana emdlalweni wetenesi. Tlola i-athikili yephephandaba
umthokozise bewuveze nesifundo ositholileko ngetjhudu elimvelelekweli. [30]
24 IKULUMO EHLELEKILEKO
Njengomfundi ofunda asebenza uphumelele ukufumana isitifikedi
sakamethrigi. Njeke bakubawe bona wethule ikulumo emnyanyeni enenzelwe

wona, ukhuthaze labo abangakaphumeleli ukuzifunyana iintifikedezo. [30]

IMITLOMELO YESIGABA B: 30

ISIGABA C: AMATHEKSTHI AMAFITJHANI WOKUTHINTANA
UMBUZO 3

Khetha isihloko ESISODWA bese utlola ngaso amagama abe ma-60-80.
3.1 IKARADA LESIMEMO

Ekhenu kuzokuba nomnyanya ofana newabantu abavezwe esithombeni
esingenzasi. Tlola ikarada lesimemo umeme iinhlobo nabangani.

[Ithethwe ku-www.images.com] [20]

3.2 IPOSIKARADA

Ube ngomunye wabathumbe iphaliswano le-Super B Maize Meal. Tlola
iposikarada wazise umnganakho ukobana angalingenela bunjani
iphalisanweli. [20]

3.3 IMILAYELO

Begade uphethwe yihloko ebuhlungu khulu. Waya kwadorhodera wakunikela
isihlahla. Tlola imilayelo yokobona usisebenzise njani nawuzakuphola. [20]

IMITLOMELO YESIGABA C: 20
INANI LOKE: 100

